Gwybodaeth i gleifion
Llawdriniaeth Llygaid Croes - Gofal ôl-lawdriniaeth
Ar ôl eich llawdriniaeth
Cochni
Ar ôl eich llawdriniaeth mae'n arferol i'ch llygad edrych yn goch ac yn diferu ychydig. Fel arfer bydd y cochni a’r diferu yn setlo'n araf dros y 2 i 6 wythnos nesaf. Ambell waith gall eich llygaid ymddangos yn goch iawn yn dilyn llawdriniaeth oherwydd tipyn bach o waedu o dan orchuddion tenau pelen y llygaid. Gall hyn ymddangos yn eithaf trawiadol ond does dim byd i boeni amdano a bydd yn setlo'n araf.
Anghysur
Mae hefyd yn arferol i'ch llygad fod ychydig yn ddolurus ac yn anghysurus, fel petai rhywbeth ynddo. Mae hyn oherywdd bod leinin eich llygaid wedi'i aflonyddu a’i bwytho yn y llawdriniaeth. Fel arfer mae'r cosi poenus yn setlo'n gyflym tua dros wythnos ond weithiau gall bara yn hirach.
Os ydych yn profi unrhyw anghysur, cymerwch gyffur lleddfu poen fel paracetamol bob 6 awr. Osgowch aspirin, oni bai ei fod wrth gwrs yn rhan o'ch meddyginiaeth ddyddiol a ragnodir yn rheolaidd.
Rhedlif o'r llygaid
Mae ychydig o waedu neu ddiferu yn gyffredin o fewn y dyddiadau cyntaf yn dilyn eich apwyntiad. Defnyddiwch ddarn o bapur glân, lliain gegin, os yw'n angenrheidiol i reoli unrhyw gwaedu a golchwch yr amrannau gyda sylwedd dŵr berwedig wedi'i oeri a bicarbonad / halen (1 llwy fwrdd o sodiwm bicarbonad neu halen wedi'i doddi mewn 1 cwpan o ddŵr berwedig wedi'i oeri).
Gallwch hefyd ddefnyddio sylwedd tebyg i lanhau'r amrannau ar adegau eraill (e.e boreau) os ydyn nhw'n ludiog ac yn sownd i'w gilydd.
Defnyddio diferion llygad
Yn dilyn eich llawdriniaeth, rhagnodir diferion llygaid i chi i’w rhoi yn eich llygaid 3 gwaith y dydd am 2 wythnos. Bydd staff yr ysbyty yn egluro i chi sut mae defnyddio'r diferion llygaid. 
Mae'r diferion llygaid yn bwysig i gadw'ch llygaid yn lân ac i leihau'r llid. Os ydych yn rhedeg allan o'r diferion llygaid, cysylltwch â'ch Meddyg Teulu i gael mwy cyn gynted ag y gallwch.
Pethau i'w gwneud a phethau na ddylech eu gwneud wrth iacháu
Yn y rhan fwyaf o achosion, bydd yr iachâd wedi’i gwblhau mewn tua 6 wythnos.
Wrth i'ch llygad iachau, argymhellir i chi osgoi plygu, codi neu ysgigo neu wneud ymarfer egnïol am o leiaf 2 wythnos. Dylech chi hefyd gwneud eich gorau i osgoi amgylcheddau budr a rhwbio eich llygaid. 
Mae'n bwysig iawn eich bod yn sicrhau eich bod yn parhau i ddefnyddio diferion llygaid arferol a ragnodir i chi e.e. ar gyfer glawcoma neu orbwysedd ociwlar, ac eich bod chi'n cymryd unrhyw feddyginiaeth arferol oni bai eich bod yn cael cyfarwyddyd penodol fel arall. 
Gallwch yrru, ar yr amod bod eich golwg yn caniatáu hynny, a gallwch wneud eich gweithgareddau arferol eraill gan gynnwys darllen a gwylio teledu ac ati.
Cyngor / Cymorth
Os oes gennych chi unrhyw broblemau neu bryderon, dylech gysylltu ag ysgrifennydd Mr Shuttleworth (01792 391122), y Sancta Maria (01792-479040) neu fel arall eich Meddyg Teulu.

